भारत सरकार

गृह मंत्रालय
राज्य सभा
अतारांकित प्रश्न संख्या 1013
दिनांक 29.07.2015/ 07 श्रावण, 1937 (शक) को उत्तर के लिए
विदेशी निवेश हेतु राष्ट्रीय सुरक्षा मंजूरी नीति
1013.   डॉ0 ई.एम. सुदर्शन नाच्चीयप्पनः
क्या गृह मंत्री यह बताने की कृपा करेंगे कि :
(क) क्या सरकार कतिपय विदेशी निवेशों के लिए ‘नेशनल सिक्योरिटी क्लीयरेंस पॉलिसी क्लॉज’ की नीति पर विचार कर रही है; और 

(ख) यदि हां, तो निवेशकों के लिए खतरनाक क्लॉज समझे जाने के कारण विभिन्न हितार्थियों के साथ विधिवत परामर्श के बाद इसे विधि या प्रक्रिया के किन प्रावधानों के अंतर्गत कार्यान्वित किया जाएगा?
उत्तर
गृह मंत्रालय में राज्य मंत्री (श्री हरिभाई परथीभाई चौधरी)
(क) और (ख):
    गृह मंत्रालय ने सभी मौजूदा प्रक्रियाओं को कूटकृत (कोडिफाइ) करके अर्थव्यवस्था के कतिपय संवेदनशील क्षेत्रों के लिए राष्ट्रीय सुरक्षा अनापत्ति संबंधी एक नीति तैयार की है। इसके अतिरिक्त, इस नीति में विद्यमान पूर्ववर्ती कतिपय निवेश संबंधी प्रतिबन्धों को उदार बनाया गया है। इस नई नीति का उद्देश्य राष्ट्रीय सुरक्षा की अनिवार्यता बनाए रखने तथा व्यापार करने की प्रक्रिया को सुविधाजनक बनाने के बीच स्वस्थ संतुलन बनाए रखना और देश में निवेश को बढ़ावा देना है। यह नीति गृह मंत्रालय के भारत की आंतरिक सुरक्षा की निगरानी संबंधी अधिदेश के निर्वहन के तहत तैयार की गई है। 
----
